
«Հայաստանի Հանրապետության ցամաքուրդային (դրենաժային) համակարգերից օգտվելու կարգը, վճարները և պայմանագրի օրինակելի ձևը հաստատելու մասին» ՀՀ կառավարության որոշման նախագծի 

	1. ՀՀ ֆինանսների նախարարություն

	05․03․2021թ․

	
	N01/11-1/3099-2021

	1. Նախագծի N 1 հավելվածով ներկայացված ցամաքուրդային (դրենաժային) համակարգից օգտվելու կանոնների (այսուհետ՝ Կանոններ) 10-րդ կետով հետադարձ ջուր փոխադրողը պարտավոր է իրականացնել յուրաքանչյուր տարի, առնվազն մեկ անգամ ցամաքուրդի (դրենաժի) մեջ արտանետվող հետադարձ ջրերի կենսաբանաքիմիական կազմի լաբորատոր հետազոտության: Սակայն որևէ կետում նշված չէ, թե ում պետք է ներկայացվեն հետազոտության արդյունքները և նշված հետազոտության արդյունքներից ելնելով ջրի կենսաբանաքիմիական կազմի բացասական փոփոխություն հայտնաբերելու դեպքում ինչ գործողություններ պետք է իրականացվեն:
	Չի ընդունվել:
Հետադարձ ջուր փոխադրողը ինքն է իրականացնում լաբորատոր հետազոտություն և արդյունքներն օգտագործում է ՀՀ ոռոգելի և չորացված հողերի մելիորատիվ վիճակի կադաստրում

	2. Կանոնների 11-րդ կետի և ցամաքուրդային (դրենաժային)համակարգերի միջոցով հետադարձ ջրերի տեղափոխման օրինակելի պայմանագրի 1.4 կետերով նախատեսվում է ցամաքուրդային (դրենաժային) համակարգի միջոցով փոխադրվող ջրերը հաշվառել օգտվողի կողմից սահմանված կարգով տեղադրված և կապարակնքված ջրաչափական սարքի (սարքերի) ցուցմունքին համապատասխան: Ջրաչափական սարքի խափանման և/կամ բացակայության դեպքում արտանետվող փաստացի ջրաքանակը հաշվառվում է ջրաթափի կետում հետադարձ ջուրը փոխադրողի և օգտվողի համատեղ չափումների հիման վրա։ Ընդ որում Նախագծում չի նշվում, թե համատեղ չափումներն ինչ եղանակով են իրականացվելու: Այս առումով, հետագայում չափումների հնարավոր խախտումներից խուսափելու նկատառումներից ելնելով՝ գտնում ենք, որ Նախագծով անհրաժեշտ է նախատեսել ջրաչափական սարքի խափանման և/կամ բացակայության դեպքում համատեղ չափումների մեկ ընդհանուր ձևաչափ:
	Ընդունվել է:

	3. Բացի այդ Նախագծով կարգավորված չեն, թե ջրաչափական սարքի խափանման դեպքում ով է կրելու դրա վերականգնման ծախսերը, կամ ջրաչափական սարքի բացակայության դեպքում արդյոք նախատեսվելու է պատասխանատվության կիրառում:
	Ընդունվել է:
Նախագծի հավելված 2-ի 6-րդ կետով կարգավորված է:

	4. [bookmark: _Hlk68273182]ՀՀ 2018-2021 թթ. պետական բյուջեներով նախատեսվել է «Կոլեկտորադրենաժային ցանցերի պահպանում և շահագործում» միջոցառման գծով տարեկան հատկացնել 336.5 մլն դրամ, մինչդեռ Նախագծին կից հիմնավորմամբ նշվել է, որ հանրապետության դրենաժային ցանցերի մաքրման, նորոգման և պահպանման նպատակով պետական բյուջեից ֆինանսավորումը վերջին տարիներին կազմել է միջինը 290 մլն դրամ:



	Չի ընդունվել:
Նկատի ունենալով, որ ամբողջ «Կոլեկտորադրենաժային ցանցերի պահպանում և շահագործում» ծրագրին հատկացվում է պետական բյուջեից 336.5 մլն դրամ, սակայն զուտ դրենաժների պահպանման շահագործմանն ուղղվում է 290 մլն դրամ, իսկ մնացած գումարն ուղղվում է գրունտային ջրերի մաքրման աշխատանքին: Ուստի հաշվարկները կատարվում են 290 մլն դրամի շրջանակներում:


	2. ՀՀ էկոնոմիկայի նախարարություն
	09․03․2021թ․

	
	N 01/2703-2021

	1. Նախագծի նախաբանում «հոդվածի» բառից հետո լրացնել «1-ին մասի» բառերը։
	Ընդունվել է:

	2. Նախագծի համարակալումն համապատասխանեցնել «Նորմատիվ իրավական ակտերի մասին» օրենքի 14-րդ հոդվածի պահանջներին։ 

	Ընդունվել է:

	3.ՀՀ շրջակա միջավայրի նախարարություն

	04․03․2021թ․

	
	N1/14.2/2072-2021

	1. 3-րդ կետը անհրաժեշտ է խմբագրել, քանի որ ջրօգտագործողները ջրօգտագործման փաստացի տվյալների վերաբերյալ հաշվետվությունները ներկայացնում են տեսչական մարմնին, ինչպես նաև անհրաժեշտ է հստակեցնել գործող տնտեսվարողների գործունեության տարածքը՝ 1-ին հավելվածի 11-րդ կետին համապատասխան,
	Ընդունվել է:

	2. Նախագծի համարակալումն համապատասխանեցնել «Նորմատիվ իրավական ակտերի մասին» օրենքի 14-րդ հոդվածի պահանջներին։ 

	Ընդունվել է:

	3. 1-ին հավելված 11-րդ կետը խմբագրել, քանի որ տարակարծության տեղիք է տալիս ջրաչափերի բացակայության դեպքը, միաժամանակ՝ գործում է արդյոք ջրաչափերի տեղադրման և կապարակնքման կարգ, եթե ոչ, ապա անհրաժեշտ է սահմանել նոր կարգի սահմանման դրույթ,
	Ընդունվել է:

	4. 2-րդ հավելվածով ներկայացված Պայմանագրի օրինակելի ձևի 2-րդ տողում անհրաժեշտ է նշել նաև ֆիզիկական անձի հայրանունն ու ազգանունը,
	Ընդունվել է:

	5. Հիմնավորման մեջ անհրաժեշտ է հստակեցնել հաշվարկային բանաձևում օգտագործված թվային տվյալների նշանակությունը։
	Ընդունվել է:

	4. ՀՀ արդարադատության նախարարություն
	07.06.2021թ.

	
	N/27.2/15836-2021

	1․ «Հայաստանի Հանրապետության ցամաքուրդային (դրենաժային) համակարգից օգտվելու կանոնները, վճարները և պայմանագրի օրինակելի ձևը հաստատելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերնագիրն անհրաժեշտ է համապատասխանեցնել բովանդակությանը՝ լրացնելով պայմանագրի անվանումը՝ հիմք ընդունելով «Նորմատիվ իրավական ակտերի մասին» ՀՀ օրենքի 12-րդ հոդվածի 1-ին մասը։
Բացի այդ, «Հայաստանի  Հանրապետության  ջրային  օրենսգրքում  լրացում կատարելու  մասին» 2020 թվականի դեկտեմբերի 12-ի թիվ ՀՕ-492-Ն օրենքի 2-րդ հոդվածի համաձայն՝ կառավարությունը հաստատում է ցամաքուրդային (դրենաժային) համակարգերից օգտվելու կարգը և ծառայությունների մատուցման վճարի չափը, ինչպես նաև այդ համակարգերից օգտվելու պայմանագրի օրինակելի ձևը մինչև 2021 թվականի հունվարի 1-ը: Նախագծի վերանագիրն է «Հայաստանի Հանրապետության ցամաքուրդային (դրենաժային) համակարգից օգտվելու կանոնները, վճարները և պայմանագրի օրինակելի ձևը հաստատելու մասին», Նախագծի 1-ին կետի 1-ին ենթակետով հաստատվում է ցամաքուրդային (դրենաժային) համակարգերից օգտվելու կանոնները, 2-րդ ենթակետով՝  ցամաքուրդային (դրենաժային) համակարգերի միջոցով հետադարձ ջրերի տեղափոխման պայմանագրի օրինակելի ձևը, մինչդեռ կառավարությունը լիազորված է հաստատել համակարգերից օգտվելու կարգը և ծառայությունների մատուցման վճարի չափը, ինչպես նաև այդ համակարգերից օգտվելու պայմանագրի օրինակելի ձևը: Նշվածի հաշվառմամբ անհրաժեշտ է Նախագծի վերնագրում և ողջ տեքստում «կանոն» բառն իր ողջ հոլովաձևերով փոխարինել «կարգ» բառով և դրա հոլովաձևերով, իսկ հավելված N 2-ով պայմանագրի վերնագիրը սահմանել «Օրինակելի պայմանագիր ցամաքուրդային (դրենաժային) համակարգերից օգտվելու մասին»:
Միաժամանակ, հաշվի առնելով, որ «Հայաստանի Հանրապետության ջրային օրենսգրքում լրացում կատարելու մասին» 2020 թվականի դեկտեմբերի 12-ի թիվ ՀՕ-492-Ն օրենքի 2-րդ հոդվածի համաձայն՝ կառավարությունը հաստատում է ցամաքուրդային (դրենաժային) համակարգերից օգտվելու կարգը, անհրաժեշտ է Նախագծի վերնագրում «համակարգից» բառը փոխարինել «համակարգերից» բառով: Նշվածով պայմանավորված տերմինաբանության միասնականությունն անհրաժեշտ է պահպանել Նախագծի ողջ տեքստում:
	Ընդունվել է:

	2. Նախագծի 3-րդ կետով ՀՀ շրջակա միջավայրի նախարարին հանձնարարվել է ՀՀ տարածքային կառավարման և ենթակառուցվածքների նախարարություն ներկայացնել գործող տնտեսվարողներին տրված ջրօգտագործման թույլտվությունները, մինչդեռ բոլոր ջրօգտագործողները չեն օգտվում ցամաքուրդային (դրենաժային) համակարգերից: Այս առումով անհրաժեշտ է  վերաշարադրել Նախագծի 3-րդ կետը: Բացի այդ չեն սահմանվել ջրօգտագործման թույլտվությունները ներկայացնելու ժամկետներ:
	Ընդունվել է:

	3. Նախագծի 4-րդ կետով սահմանվել է ջրօգտագործման թույլտվություն ստանալու համար ներկայացնել որոշման 1.2 կետով նախատեսված  ցամաքուրդային (դրենաժային) համակարգերը շահագործող կազմակերպության հետ կնքված պայմանագիրը, մինչդեռ որոշման նախագիծը 1.2 կետ չունի: 
	Ընդունվել է:

	      4․ Հավելված N1-ի 2-րդ կետով սահմանվել են «ցամաքուրդային (դրենաժային) համակարգ», «ցամաքուրդային ջրեր» հասկացությունները, որոնք արդեն իսկ սահմանված են Օրենսգրքով և որոշման մեջ տրվող բնորոշումները չեն համապատասխանում Օրենսգրքում տրված բնորոշումներին։
Անհրաժեշտ է սահմանել նաև ցամաքուրդային (դրենաժային) համակարգ շահագործողի հասկացությունը՝ հաշվի առնելով, որ պայմանագիրը կնքվում է շահագործող կազմակերպության հետ:
	Ընդունվել է:

	5. Հավելված N1-ի 8-րդ կետում «իրականացնում է» բառերը պետք է փոխարինել «մատուցում է ծառայություններ» բառերով՝ հաշվի առնելով ՀՀ քաղաքացիական օրենսգրքի իրավակարգավորումները:
	Ընդունվել է:

	6. Հավելված N1-ի 11-րդ կետում «սահմանված կարգով» ձևակերպումն անհրաժեշտ է պարզաբանել՝ նշելով ինչ իրավական ակտով է կարգը սահմանված: 11-րդ կետի 1-ին նախադասությունը անհրաժեշտ է վերաշարադրել՝ հանելով «համարել» բառը:
	Ընդունվել է։

	7. Օրինակելի պայմանագիրը (այսուհետ՝ Պայմանագիր) սահմանվել է հավելված N2-ով, սակայն Պայմանագրի վերնագրից վերև աջ անկյունում  նշված չեն «Հավելված N2» բառերը: Սույն դիտողությունը բխում է «Նորմատիվ իրավական ակտերի մասին» ՀՀ օրենքի 13-րդ հոդվածի 9-րդ մասի իրավակարգավորումներից:
	Ընդունվել է:

	 8. Պայմանագրի 2-րդ կետն անհրաժեշտ է վերաշարադրել՝ լրացնելով այն հասցեն, որտեղից պետք է փոխադրվեն հետադարձ ջրերը:
	Ընդունվել է:

	9. Պայմանագրի 4-րդ կետում անհրաժեշտ է պարզաբանել «սահմանված կարգով» ձևակերպումը, ինչպես նաև ջրաչափական սարքի բնութագիրը, որը նշված է «ժամանակակից»: 
	Ընդունվել է:

	 10. Պայմանագրի 13-րդ կետում «ծառայությունների» բառն անհրաժեշտ է փոխարինել «ծառայություններ» բառով: 
	Ընդունվել է:

	[bookmark: _GoBack]      Բացի այդ սահմանվել է տուգանք պայմանագրի ամսական գնի 5 տոկոսի չափով, մինչդեռ պայմանագրով ամսական հստակ սահմանված վճարների չափ չկա, այն կախված է տեղափոխված հետադարձ ջրի ծավալից: Անհասկանալի է նաև, թե ինչպես պետք է որոշվի ծառայության չմատուցման արդյունքում  օգտագործողի ամսական սպառման չափը: 

	Ընդունվել  է մասամբ:

Ամսական գինը ձևավորվում է տվյալ ամսվա ընթացքում օգտագործած օրական ջրի ծավալի հանրագումարով, որը տարբեր ամիսներին և նույնիսկ տարբեր օրերին կարող է տարբեր լինել: Ուստի տոկոսը հնարավոր է կիրառել բացառապես ամսական գումարային ծավալի հաշվին:

	Նույն կետով սահմանվել է նաև օրական 0,15 տոկոսի չափով տույժ, որը խախտում է ՀՀ քաղաքացիական օրենսգրքի 372-րդ հոդվածի 1-ին մասի պահանջները: Այսպես, ՀՀ քաղաքացիական օրենսգրքի 372-րդ հոդվածի 1-ին մասի համաձայն՝ պայմանագրով որոշված տուժանքի տարեկան առավելագույն չափը չի կարող գերազանցել Հայաստանի Հանրապետության կենտրոնական բանկի սահմանած բանկային տոկոսի հաշվարկային դրույքի քառապատիկը, եթե այլ բան նախատեսված չէ օրենքով: Պայմանագրով որոշված բոլոր տուժանքների հանրագումարի չափը չի կարող գերազանցել տվյալ պահին առկա պարտքի հիմնական գումարը: Տվյալ դեպքում միայն տույժի չափը կազմում է տարեկան 54,75 %, որը գերազանցում է Հայաստանի Հանրապետության կենտրոնական բանկի սահմանած բանկային տոկոսի հաշվարկային դրույքի քառապատիկը՝ 48 %: Նշվածի հաշվառմամբ անհրաժեշտ է վերաշարադրել Պայմանագրի 13-րդ կետը: 
Տուգանքի և տույժի չափի և հաշվարկման կարգի վերաբերյալ դիտողությունները վերաբերում են նաև Պայմանագրի 14-րդ կետին:
	Ընդունվել է:

	11. Նախագծի ողջ տեքստում «ամսեկան» բառն անհրաժեշտ է փոխարինել «ամսական» բառով:

	Ընդունվել է:



